
Tolosako  Udaletxean,  bi  mila  eta
hamabosteko  urriaren  hemeretzian
08:00tan  Gobernu  Batzarra  bildu  da
ohizko  bilera  egiteko.  Mahai-burua
alkatea izan da eta alboko zinegotziak
agertu  dira,  eguneko  gai  zerrendan
agertzen diren puntuak tratatzeko. 

1.-  Aurreko akta onartzea.
2.- Etxebizitza hutsak merkatuan jartzeko
dirulaguntza. 2014.L.M.A.L.-aren eskaera.
3.-  Samaniego Ikastetxea,  Samaniegoko

guraso  Elkartea  eta  Tolosako
Udalaren  arteko  hitzarmena,  2015-
2016  ikasturtean  “Lagunbusa”
ekimena sustatzeko.

4.-  Urkizuko  auzoan  ur  biltegi  berri  bat
egiteko obraren esleipena.
5.-  Tolosako  bidebieta  auzoan

aparkaleku  eremua  urbanizatzeko
obren  3.  ziurtagiria  (FV1-1510-0016
faktura).

6.-  Jerusalen  Al  Quds  Palestinaren
Elkartea: Eskaera.
7.- Hiribusaren kontratuaren luzapena.
8.-  Bilketa  exekutiboa  eta  trafikoko

zigorren  kudeaketa  arloan
aholkularitza eta lankidetza zerbitzua
kontratatzeko  adjudikazio
proposamena.

9.- 2015eko urritik 2016ko iraila bitartean
Beotibar  edaritegia-kafetegiaren
hileko  kanona,  Juan  Luis  Izaguirre
Erasunek ordaindu beharrekoa.

10.-  2015eko  urritik  2016eko  iraila
bitartean  Fronton  Jatetxearen  hileko
kanona,  Maidonoa  Jatetxea,  S.L.-k
ordaindu beharrekoa.

11.- Iurreamendi egoitza: iraileko kuoten
likidazioa.
12.-  Tolosako  Udalaren  eta  eskualdeko
enpresen artean lankidetza hitzarmena.



13.-   30/2015  zenbakia  duen  faktura-
zerrenda.

 

1.- Aurreko  akta onartzea.

Alkateak bilerari  hasiera eman ondoren, 2015eko urriaren 13an egindako batzarraren akta
aztertu eta aho batez onartu da.

2.- Etxebizitza hutsak merkatuan jartzeko dirulaguntza. 2014.

2014ko  irailaren  12an  L.  M.  A.  L.  andreak  eskaera  egin  zuen   San  Frantzisko  41A-1  D
etxebizitza 2014ko etxe hutsak  merkaturatzeko Udal egitasmoan sartzeko.

2014ko urriaren 7an egin zen inspekzio bilera eta urriaren 20an bidali zitzaizkion udal zerbitzu
teknikoen  baldintzak etxea programan sartu ahal izateko.

Behin  baldintza  horiek  onartuta   maizterra  aukeratzeko  prozedura  abian jarri  zen.  Horrela
2014ko  urriaren  31n,  Tolosako  Udalaren  Gobernu  Batzarrak,  besteak  beste,  Tolosako
Etxebizitza  Hutsak  merkaturatzeko  egitasmoaren  baitan,  programan  parte  hartu  zuten
etxebizitzen alokairua esleitzeko irizpideak eta prozedura onartu zituen. 

Horiek  horrela,  onartutako  prozeduran  adierazten  zen  moduan,  2014ko  azaroaren  17an,
zozketa  egin  zen,  Tolosako  Udalaren  errentamendu  araubideko  etxebizitza  babestuak,
zuzkidura bizitokiak eta parekatutako etxebizitzen erregistroan altan emanda zeuden eskaeren
artean, hurrenkeraz, esleipenerako zerrenda bat osatzeko.

Zozketan erregistroan alta emanda dauden 82 eskaerek parte hartu zuten. 

San Frantzisko 41 etxebizitza eskaini  zitzaien,  onartutako irizpideak jarraituaz,  kide gehien
zituzten bizikidetza unitateei. 

Denek  uko  egin  ondoren,  2015eko  maiatzean,  erregistroan  altan  emanda  zeuden  guztiei
emaila bidali zitzaien etxebizitza eskaintzeko. 

Emailari  bost  eskatzaileek  erantzun  zioten  eta  hauei  etxebizitza  erakutsi  zitzaien.  Hasiera
batean, bi familiek interesa zutela adierazi bazuten ere, azkenean hauek ere uko egin zioten. 

Halaber,  errentamendu  araubideko  etxebizitza  babestuak,  zuzkidura  bizitokiak  eta
parekatutako etxebizitzen erregistroan inskribitzen joan diren eskatzaileei etxebizitza eskaini
zaie eta denek uko egin diote. 

Azkenik,  2015eko  uztailan  Tolosako  udalaren  web  orrian  iragarkia  ipini  zen
(http://tolosa.eus/index.php/eu/udala-2/476-udal-zerbitzuak/etxebizitza/1880-etxebizitza-bat-
alokairuan-etxebizitza-hutsa-programa.html) eta  harrezkeroztik  inork  ez  du  etxebizitzaren
inguruan galdetu.  



Gauzak  horrela,  argi  dago  Udalak  ezin  duela  etxebizitza  adjudikatu  eta  jabeak  behin  eta
berriro Udalari eskatzen dio programan aurreikusitako onurak ezartzea.

Programarena arabera hauek dira aurreikusitako laguntzak:

• Ondasun higiezinen gaineko zergari dagokion kuotaren %50eko diru-laguntza.
etxebizitza alokairuan utzita dagoen ekitaldi bakoitzean.

• Energia-eraginkortasuneko ziurtagiria eskuratzeko ordainsarien kostua. 

• Errentak ez ordaintzea estaliko duen arrisku anitzeko etxeko asegurua

Kontuan izanda Udalak  ezin  duela  adjudikaziorik  gauzatu  eta  laguntza batzuk  ezinbestean
lotuta  daudela  alokairua  mantentzeari,  Gobernu  Batzar  honek,  aho  batez  eta  alkateak
emandako ahalmenez baliatuta,

E R A B A K I   D U

LEHENA-  2015eko  urteko  ondasun  higiezinen  gaineko  zergari  dagokion  kuotaren  %50eko
dirulaguntza ematea.

BIGARRENA-  Energia-eraginkortasuneko  ziurtagiria  eskuratzeko  ordainsarien  kostua
ordaintzea.

HIRUGARRENA.- 2016 eta 2017an Udalak izango du aukera etxea adjudikatzeko, eta beraz
urte horietako ondasun higiezinen gaineko zergari dagokion kuotaren %50eko diru-laguntza
izango du. Hala ere, jabeak ere izango du aukera etxea zuzenean alokatzeko programatik at,
eta kasu horretan Udalak ez du aipatutako diru-laguntza emango.

LAUGARRENA.- Erabaki honen berri ematea Hirigintza departamentuari, Kontuhartzailetzari
eta interesatuari.

3.-  Samaniego Ikastetxea,  Samaniegoko guraso Elkartea eta  Tolosako Udalaren  arteko
hitzarmena, 2015-2016 ikasturtean “Lagunbusa” ekimena sustatzeko.

Tolosako H.L.H.I. Felix Samaniego ikastetxeak 2008-2009 ikasturtean eta Tolosako Udalarekin
elkarlanean,  LAGUNBUSA  deituriko  ekimena  abian  jarri  zuen.  Helburua,  ikasleek  modu
seguruan,  oinez  eta  lagunartean  eskola  bidea  egitea  zen.  Honekin  herriko  mugikortasun
jasangarrian aurrerapausu bat  ematea  lortu zen,   ikastetxeko bidean kotxe bidezko garraioa
murriztuz. 

2008 - 2009 ikasturtean hasi zen ekimena, gaur egun indarrean jarraitzen du, ikasle eta gurasoen
parte hartze nabarmenarekin. 2015-2016 ikasturterako programa honi bultzada berri bat eman
nahi  zaio  ikasle  kopurua  handituz  eta  ibilbidea  berrantolatuz.  Hori  dela  eta,  SAMANIEGO
IKASTETXEAK ETA GURASO ELKARTEAk eskaera aurkeztu dute Udalean,  erakunde honek
ekimen honekiko bere konpromisoa berretsi dezan. 



Proposatzen den elkarlan hitzarmenean ondoko konpromiso hauek hartzen ditu alde bakoitzak: 

• Tolosako Udalak, konpromiso hauek hartzen ditu:

1-  “Lagunbusa” deituriko programa  sustatzen laguntzea horretarako baliagarria izan daitekeen
laguntza teknikoa eskainiz.
2.-  “Lagunbusaren”  geldiuneetan  identifikatze  panelen  diseinua  eta  instalazioa  egitea  eta
horretarako behar diren baimenak lortzen laguntzea. 
3.-  Eskolako  sarrera-irteeretan  Udaltzaingoaren  laguntza  eskaintzea  gaur  egun  egiten  den
moduan oinezkoen segurtasuna bermatzeko. 

• Felix Samaniego ikastetxeak konpromiso hauek hartzen ditu:

1.- Programazioaren koordinazioa, sustapena eta gainbegiratzea.
2.- Programaren jarraipena egiteko sortuko den batzordearen koordinazioa.

• Guraso Elkarteak ikasturtean konpromiso hauek hartzen ditu:

1.- Lagunbusa programaren antolaketa.
2.- Boluntarioak eskaini ikasleei bidean laguntzeko.
3.- Beharrezko materiala jarri (petoak etab.)

Udalak  beharrezkotzat  jotzen  ditu  horrelako  ekimenak  sustatzea,  Tolosan  mugikortasun
jasangarria  bultzatzeko  eta  Eskola  Agenda  21-aren  baitan  sortutako  proiektu  jasangarriak
indartzeko. 

Hitzarmen  honetan  agertzen  diren  konpromisoak  udalarentzat  315€-ko  (BEZa  gabe)  kostua
suposatuko du. 

Hau guztia ikusirik, Gobernu Batzar honek, aho batez eta alkateak emandako ahalmenez 
baliatuta,

E R A B A K I   D U

Lehenengo.- Aurkeztutako  hitzarmena onartzea eta Alkateak udalaren izenean beste aldeeekin
batera hitzarmena sinatzea. 

Bigarren.-  Erabaki  honen  berri,  Felix  Samaniego  ikastetxeari,  Felix  Samaniegoko  Guraso
Elkarteari, eta udaleko Obra eta Zerbitzuetako sailari eta Udaltzaingoari ematea. 

4.- Urkizu auzoan ur biltegi berri bat 
egiteko” obraren esleipena.-

4.-Adjudicación  de  las  obras  de
“Construcción de un depósito de agua
en el barrio de Urkizu”.-

2015eko  abuztuaren  18ko  1347
dekretuaren  bidez,  Klausula

Por Decreto de Alcaldía nº 1347,  de fecha
18   de  agosto  de  2015,  se  aprobó   el



Administrativoen  agiria  eta  espediente
onartu ziren Tolosako “Urkizu auzoan ur
biltegi  berri  bat  egiteko”   obrak
publizitaterik  gabeko  prozedura
negoziatuz kontratatzeko. 

Eskaintzak  aurkezteko  epean,  honako
hauek  aurkeztu  dira

expediente  y  los  pliegos   de  cláusulas
administrativas para la contratación por el
procedimiento negociado sin publicidad de
las obras de “Construcción de un depósito
de agua en el barrio de Urkizu” de Tolosa. 

Durante  el  plazo  de  presentación  de
ofertas,  se  han  presentado  las  siguientes
proposiciones:

• Construcciones Uzturpe, S.L.

• Construcciones Vda. de Garmendia, S.L.

• Construcciones Francisco Aierbe, S.L.

• Construcciones Echaide, S.A.

Udal  teknikariak,  2015eko  irailaren  23an
txostenean  dio  Construcciones  Vda.  de
Garmendia,  S.L,  enpresak  aurkeztutako
eskaintza izan dela proposamen onena eta
udalarentzat  onuragarriena.

Gauzak  horrela,  irailaren  24ko  2915/1520
dekretuaren  bitartez,  Construcciones  Vda.
de  Garmendia,  S.L.,  enpresari  zenbait
dokumentu  aurkezteko  errekerimendua
egin zaio.

2015eko urriaren 8an Construccones Vda.
De Garmendia, S.L., enpresak aurkeztu du
aipatutako dokumentazioa.

Horregatik   Gobernu  Batzar  honek,  aho
batez  eta  alkateak  emandako  ahalmenez
baliatuta,

E R A B A K I   D U

Lehena.-  Lizitazio  egintza  baliozkotzat
jotzea  eta  Construcciones  Vda.  De
Garmendia,  S.L.,  enpresari  adjudikatzea
“Urkizu auzoan ur biltegi berri bat egiteko”
obraren kontratua, hurrengo era honetan:

• Prezioa: 86.299,09 € (BEZa barne.

Mediante informe técnico,   de fecha 23 de
septiembre de 2015,    el  técnico municipal
considera  que  la  oferta  presentada  por
Construcciones Vda. de Garmendia S.L., es
la  mas  ventajosa  y  por  tanto  la  mas
beneficiosa para el Ayuntamiento.

En base a ello, mediante decreto 2015/1520,
de  24  de  septiembre  se  requirió  a
Construcciones Vda. de Garmendia, S.L., a
que presente determinada documentación.

Con fecha 8 de octubre de 2015, la empresa
Construcciones  Vda.  de  Garmendia,  S.A.,
presenta la documentación requerida.

Por  todo  ello,  la  Junta  de  Gobierno,  por
unanimidad  y  en  uso  de  las  facultades
delegadas al efecto por la alcaldía,

ACUERDA

Primero.-  Declarar  la  validez  del  acto  de
licitación y adjudicar a Construcciones Vda.
de  Garmendia,  S.L.,  el  contrato  de  obras
para la “Construcción de un depósito de agua
en  el  barrio  de  Urkizu”,  en  lo  siguientes
términos:

• Precio: 86.299,69 € (IVA incluido).



• Exekuzio epea: 2 hilabetekoa

Aipatu  adjudikazioaren  oinarria  udal
teknikariaren txostenean jarritako arrazoiak
izan dira, hauexek, laburbilduta:

• Plazo de ejecución: 2 meses 
•

Dicha adjudicación se realiza en base a los
motivos argumentados en el informe emitido
por el técnico municipal, y que se resume de
la siguiente manera:

ENPRESAREN IZENA PROSAMEN EKONOMIKOA 

(BEZa barne)

1.- Construcciones Vda. ee Garmendia, S.L.   86. 299,69 € (BEZa barne)

2.- Construcciones Uzturpe,S.L.   91.302,45  €  (BEZa barne)

3.- Construcciones Echaide, S.A.   92.433,27  €  (BEZa barne

4.- Construcciones Francisco Aierbe, S.L. 100.075,41  €   (BEZa barne)

Bigarrena.-  Aurkeztu  diren  lizitatzaile
guztiei adjudikazioa jakinarazta.

Hirugarrena.-  Kontratua  formalizatzeko
hamabost  baliodun eguneko epea jartzea,
lizitatzaileei adjudikazio hau jakinarazi den
egunetik hasita.

Laugarrena.-  Kontratuaren  formalizazioa
profilean argitaratzea, adjudikatzen denetik
berrogeita zorti eguneko epearen barruan.

Segundo.-  Notificar la adjudicación a todos
los licitadores.

Tercero.- Establecer  que  el  contrato  se
formalizará  dentro  de  los  15  días  hábiles
desde la notificación de la adjudicación a los
licitadores.

Cuarto.-  Publicar  la  formalización  del
contrato en el  perfil  del  contratante,  dentro
del plazo de cuarenta y ocho días, contados
desde la fecha de la adjudicación.

5.- Tolosako bidebieta auzoan aparkaleku eremua urbanizatzeko obren 3. ziurtagiria (FV1-
1510-0016 faktura).

2015ko uztailaren 2an sinaturiko 2015/1101 zenbakidun alkate dekretu bidez, Campezo Obras y
Servicios,  S.A.,  enpresari  esleitu  zitzaion  Tolosako  Bidebieta  auzoan  aparkaleku  eremua
urbanizatzeko obren kontratoa, 746.838,68 € (BEZ barne) izan zelarik esleipenaren zenbatekoa.

Orain arte aurkeztu diren ziurtagiriak honakoak dira, ondorengoak direlarik zenbatekoak:

Ziurtagiri zenbakia..............................Faktura zenbakia..........................Zenbatekoa

1. ziurtagiria ........................................FV1-1507-0108............................42.547,40 €

2. ziurtagiria ........................................FV1-1509-0025............................54.813,71 €



GUZTIRA..................................................................................................97.361,11 €

Orain aurkezturiko ziurtagiria, obrako hirugarrena, honakoa da:

Ziurtagiri zenbakia..............................Faktura zenbakia..........................Zenbatekoa

3. ziurtagiria ........................................FV1-1510-0016............................74.409,35 €

Ziurtagiri  hau azterturik Gobernu Batzar honek, aho batez eta alkateak emandako ahalmenez
baliatuta,

E R A B A K I   D U

Lehenengoz.- Tolosako Bidebieta auzoan aparkaleku eremua urbanizatzeko obren kontratoaren
3. ziurtagiria onartzea 74.409,35 € delarik zenbatekoa.

Bigarrengoz.- Akordio honen berri adjudikaziodunari, Campezo Obras y Servicios SA enpresari
eta Kontuhartzailetzari ematea.

6.- Jerusalen Al Quds Palestinaren Elkartea: Eskaera.
Palestinako nesken talde batek parte hartu zuen Donosti Cup programan; ekitaldi hau Jerusalen
Al Quds Palestinaren elkarteak bultzatu zuen.
Gobernu Batzarrak, 2015eko maiatzaren 8an, 1.600,25 €-ko dirulaguntza ematea onartu zuen,
Zuloaga Txiki aterpean ekianaren 5etik 11 arte egindako egonaldiaren kostua ordaintzeko, baina
programatuta zeuden baino ekintza gehiago egin dituztenez, gastuak ere handiagoak izan dira.
Beraz,  Gobernu Batzar honek, aho batez eta alkateak emandako ahalmenez baliatuta,

E R A B A K I   D U

LEHENA.- Aipatutako Gobernu Batzordeko erabakia bertan behera uztea.

BIGARRENA.- 2.227,25 euroko dirulaguntza ematea Jerusalen Al-Quds Palestinaren elkarteari,
Zuloaga Txiki aterpean egoteak sortutako kostua ordaintzeko.
HIRUGARRENA.- Aipatutako kopurua ordaintzea Zuloaga Txiki aterpeko arduradunei.

LAUGARRENA.- Erabaki  honen  berri  ematea  Jerusalen  Al-Quds  Palestinaren  elkarteari,
Kontuhartzailetzari eta Gizarte Zerbitzuetako Departamentuari.



7.- Hiribusaren kontratuaren luzapena.
Kontuhartzaileak azaldu du baldintza ekonomikoak aztertzea komenigarria dela, beraz, hurrengo

batzorde batean tratatuko da gaia.

8.- Bilketa exekutiboa eta trafikoko zigorren kudeaketa arloan aholkularitza eta lankidetza
zerbitzua kontratatzeko adjudikazio proposamena.

2015ko abuztuaren 5eko 2015/1314 Dekretuaren bidez, Bilketa exekutiboa eta trafikoko

zigorren kudeaketa arloan aholkularitza eta lankidetza zerbitzua kontratatzeko adjudikazio

prozedura  arautzen  duten  baldintza  administrativo  partikularrak  eta  kontratazio

espedientea onartu zen.

2015eko abuztuaren 8an, Gipuzkoako Aldizkari Ofizialean (GAO) eta Tolosako Udaleko

web orrian argitaratu zen iragarkia. 

Bi enpresa aurkeztu dira: 

- Gesmunpal, S.A.
- Coordinadora de Gestión de Ingresos, S.A.

2015eko  irailaren  4ean,  “C”  gutunazala  iriki  zen.  2015eko  irailaren  17an,  aldiz,  “B”

gutunazala.  Kontratazio  mahaiak  irailaren  17an,  adjudikazio  proposamena  egin  zuen

“Gesmunpal, S.A.”-ren alde. 

2015/1541  Dekretuaren  bidez,  Gesmunpal,  S.A.ri,  hamar  eguneko  epean,  ondorengo

dokumentazioa aurkeztea errekeritu zitzaion:

• 25.745,38 eurotako fidantza ezartzea 

• eta  betetzen  eta  egunean  dituela  zerga  eta  Gizarte  Segurantzako  obligazioen

ziurtagiria 

2015eko urriaren 13an,  enpresak behin betiko bermea jarri  zuen;  25.745,38euro,  hain

zuzen ere. Era berean, exijitutako dokumentu justifikatzaileak aurkeztu zituen.

Dokumentazioa  aztertuta,  eta  Sektore  Publikoko  Kontratuen  Testu  Bateratuaren  151.4

artikuluak xedatuaren arabera, Gobernu Batzar honek, aho batez eta alkateak emandako

ahalmenez baliatuta,

E R A B A K I   D U

Lehena: Adjudikatzea  Gesmunpal,  S.A.,  enpresari   Bilketa  exekutiboa  eta  trafikoko

zigorren kudeaketa arloan aholkularitza eta lankidetza zerbitzuari dagokion kontratua. 



Bigarrena:  Epea: hiru urtekoa, beste urtebetez luzagarria.

Hirugarrena: Enpresa esleipendunak honako ehuneko hauek jasoko ditu:  

-Zergen  eta  zuzenbide  publikoko  bestelako  sarreren  bilketa  exekutiboagatik,

trafikoko zigorrak izan ezik: bilketa efektiboaren nagusiaren (BEZ kanpo) %15.

-Trafikoko  zigorren  kudeaketa  integralagatik: trafikoko  zigorren  bilketaren

nagusiaren (BEZ kanpo) %35.

Enbargatzeen  ondorioz  sortutako  kostuak  eta  gastuak  kontratua  eskuratzen  duen

enpresak hartuko ditu bere gain. 

Errekargu,  berandutze-interes eta bestelako kontzeptuengatik  eskuratutako diru-sarrera

guztiak Udalarentzat izango dira. 

Ondorio guztietarako, ulertuko da eskaintzetan sartuta daudela kontratatutako prestazioak

betetzeko  enpresak egin  behar  dituen  gastu  guztiak,  trafiko-isunak kudeatzeko  Posta-

zerbitzuan egin beharreko gastuak izan ezik. 

Laugarrena: Kontratuaren formalizazioa kontratatzailearen  profilean   eta   Gipuzkoako

Aldizkari  Ofizialean  argitaratzea,  ebazpen  honen  datatik  kontatuta  berrogeita  zortzi

eguneko epearen barruan.

Bostgarrena: Dekretu  honen  berri  ematea  enpreseei,  eta  Kontuhartzailetza

departamentuari.

9.- 2015eko urritik 2016ko iraila bitartean Beotibar edaritegia-kafetegiaren hileko kanona,
Juan Luis Izaguirre Erasunek ordaindu beharrekoa.

Kontuhartzaileak egindako txostena ikusirik, Gobernu batzar honek, aho batez eta alkateak
emandako ahalmenez baliatuta,

E R A B A K I    D U

LEHENA.-  Juan  Luis  Izagirre  Erasuni   2015eko  urritik  2016ko  iraila  bitartean  Beotibar
kafetegiaren hileko kanona % -0,7 aplikatzea. Beraz, 2.309.95 eurokoa izango da hileko
kanona.

BIGARRENA.- Erabaki honen berri interesatuari eta Kontuhartzailetzari ematea.



10.- 2015eko urritik 2016eko iraila bitartean Fronton Jatetxearen hileko kanona, Maidonoa
Jatetxea, S.L.-k ordaindu beharrekoa.

Kontuhartzaileak egindako txostena ikusirik, Gobernu batzar honek, aho batez eta alkateak
emandako ahalmenez baliatuta,

E R A B A K I    D U

LEHENA.- Maidonoa  jatetxea,  S.L.,ri  2015eko  urritik  2016ko  iraila  bitartean  Fronton
jatetxearen hileko kanona % -  0,7  aplikatzea.  Beraz,  989,98 eurokoa izango da hileko
kanona. 

BIGARRENA.- Erabaki honen berri interesatuari eta  Kontuhartzailetzari ematea.

11.- Iurreamendi egoitza: iraileko kuoten likidazioa.
Iurreamendi egoitzak martxoko kuoten likidazioa aurkeztu du.

Hori  horrela,  Gobernu  Batzar  honek,  aho  batez  eta  alkateak  emandako  ahalmenez
baliatuta,

E R A B A K I   D U

LEHENA.-  Iurreamendi  egoitzari  ordaintzea  martxoko  kuoten  likidazioari  dagokion
zenbatekoa,  18.393,33 €-koa, honela banatuta:

1. Autonomoen kostua:   628,80 €
2. Elbarrien defizita:   17.764,53 € 

BIGARRENA.-  Erabaki  honen  berri  ematea  Kontuhartzailetzari  eta  Osasun eta  Gizarte
Zerbitzuetako departamentuari.

12.- Tolosako Udalaren eta eskualdeko enpresen artean lankidetza hitzarmena.

Tolosako Udalak 2015-2016 Enplegu Plana gauzatzeko eskatutako diru-laguntzaren ebazpena
jaso du. Lanbideren enplegua sustatzeko tokiko ekintzetarako deialdiaren barnean (2015/03/31ko
EHAA) egin zuen Udalak laguntzen eskabidea.  
Ebazpen  horren  arabera,  Udalak  366.060,59  €  jasoko  ditu  kontrataziorako  diru-laguntzetara
bideratzeko:
1. motako (Enplegua sustatzea) diru-laguntzetarako dira 33.333,00 €, udalentzako eta garapen-
agentzientzako, eta zehazki 3 kontratazio egiteko. 
250.000 € 2. motako kontratazioetarako diru-laguntzetara bideratu behar dira. Enpresentzako dira



laguntza  horiek,  39  kontratu  egiteko.  Eta  beste  82.727,59  €  3.  motako  ekimenetara  (toki-
garapenerako beste ekintza batzuk) bideratuko dira, 14 kontratu egiteko.

Diru-laguntza horiek kudeatzeko, udalaren eta programan parte hartzen duten enpresen arteko
hitzarmen-proposamena aurkeztu zaio batzordeari:

Proposamen  horren  edukia  aztertu  ondoren,Gobernu  Batzar  honek,  aho  batez  eta  alkateak
emandako ahalmenez baliatuta,

E R A B A K I   D U

LEHENA.-  Udalaren eta eskualdeko enpresen arteko hitzarmen-eredua onartzea, horren bidez
LANBIDE-Euskal Enplegu Zerbitzuak 2015erako onartutako diru-laguntzen barnean langabetuak
kontratatzera bideratutako diru-laguntzak emateko.

BIGARREN.- Onarpenaren berri ematea Ekonomia Sustatzeko  departamentuari.

9- 30/2015 zenbakia duen faktura- zerrenda.

Kontuhartzailetzak 30/2015 faktura zerrenda aurkeztu du; 96.091,22 €-koa, hain zuzen ere.

Hortaz,  zerrenda  azterturik,  Gobernu  Batzar  honek,  aho  batez  eta  alkateak  emandako
ahalmenez baliatuta,

E R A B A K I   D U

LEHENA.- 30/2015 faktura zerrenda onartzea. 

BIGARRENA.-  Onarpenaren berri ematea Kontuhartzailetzari. 

Eta besterik gabe, bilera amaitutzat jo da 9:30 tan.

    ALKATEA                                                      Beh. Beh. IDAZKARIA    

